
0.0. Crynodeb Gweithredol
Mae’r ddogfen hon yn gosod gweledigaeth ar gyfer sut y gallai Bangor ddatblygu i fod 
yn lle deniadol, llwyddiannus a chynaliadwy i bobl. Bydd cyflwyno’r weledigaeth 
yn gofyn am waith ar y cyd ac mewn partneriaeth gydag ystod eang o ran-ddeiliaid. 
Mae momentwm ac egni cryf o entrepreneuriaid a buddsoddwyr i elwa ohonynt er 
mwyn cyflawni’r newid trawsffurfiol y mae’r weledigaeth yn ei disgrifio.

Datblygwyd y weledigaeth mewn cydweithrediad ag LDA Design, ond cafodd ei 
arwain gan y gymuned a sefydliadau allweddol Bangor drwy gyfres o weithdai 
ar ‘Economi a Hyrwyddo’, ‘Tai, Iechyd a Llesiant’, a ‘Datblygiad a’r Amgylchedd’. 
Datblygwyd y prif themâu a ymddangoswyd o’r rhain i mewn i weledigaeth ar gyfer 
Bangor, gan adlewyrchu ei hanes o ran arloesi a dysgu, cysylltiadau rhyngwladol a 
dyheadau - Dinas Fach Fyd-eang. Rhennir y weledigaeth yn bum elfen: 

*	 Y Mynyddoedd a’r Môr;

*	 Syniadau ac Archwilio;

*	 Dinas Iach;

*	 Teg a Chyfiawn;

*	 Dinas o Un Byd

Dehonglir y weledigaeth mewn prif gynllun sydd wedyn yn cael ei isrannu i 
brosiectau lleoedd a symudiadau sy’n caniatáu i’r weledigaeth gael ei chyflwyno 
fesul tipyn. Un o’r prif brosiectau yw’r gwelliannau i Ffordd Deiniol, sy’n 
gwasanaethu fel prif wythïen i’r ddinas, gan gysylltu rhai o’r prif atyniadau 
a’r mannau cyhoeddus. Disgrifir Ffordd Deiniol a phrosiectau eraill ynghyd ag 
ystyriaethau gofodol yn y ddogfen.

Mae’r ddogfen yn cloi drwy osod argymhellion am sut y gellir datblygu a 
chyflwyno’r weledigaeth. Dyma’r prif argymhellion: 

*	 Enwebu pencampwr;

*	 Cipio cyfleoedd;

*	 Codi’r bar ar gyfer safon;

*	 Parhau i fod yn gyfranogol;

*	 Paratoi ar gyfer pandemigau.

Mae angen i’r weledigaeth a’r prosiectau ffurfio rhan o’r cynllunio a gwneud 
penderfyniadau strategol eraill er mwyn datblygu prosiectau a buddsoddwyr yn y 
ddinas. Bydd gyrru’r weledigaeth hon yn ei blaen wrth barhau i fod yn sensitif i’r 
newidiadau yn nyheadau ac anghenion y gymuned o gymorth i greu’r math o ddinas 
a ragwelir.

Bridge over Afon Cegin

1.0 Cyflwyniad

1.1.	 Y Cyd-destun
Paratowyd Prif Gynllun Dinas Bangor gan LDA Design, gyda chymorth Phil Jones 
Associates, BE Group a Donald Insall, ar ran Partneriaeth Strategol Bangor. Mae’r 
ddogfen hon yn nodi sut y dymunwn siapio esblygiad y ddinas dros y ddwy ddegawd 
nesaf. Dyma ganlyniad cyfarfod rhwng unigolion a sefydliadau, pobl sy’n gwneud 
penderfyniadau, arweinyddion busnes, swyddogion y Cyngor ac arbenigwyr lleol, 
gan weithio ynghyd i greu gweledigaeth i Fangor. 

Mae pawb sydd ynghlwm eisiau dal eu gafael ar nodweddion unigryw Bangor, a 
chreu prif gynllun sy’n sicrhau bod y ddinas yn ffynnu yn y dyfodol. Swyddogaeth 
y prif gynllun yw adnabod heriau’r ddinas, a manteisio ar gyfleoedd i gael 
gwelliannau ystyrlon. Mae’r prif gynllun yn symud y gwaith cychwynnol a 
gynhaliwyd gan y Bartneriaeth ar Strategaeth a Gweledigaeth Bangor yn ei flaen 
(Rhagfyr 2016). Mewn ymateb i’r briff a sefydlwyd gan y Bartneriaeth, mae’r prif 
gynllun yn canolbwyntio ar y safleoedd strategol allweddol, yn ogystal â mynediad, 
cysylltedd, llif cerbydau a cherddwyr, canolfannau trafnidiaeth gyhoeddus, mannau 
gwyrdd ac agored yn y Ddinas. Mae’r ymarfer cynllunio’r prif gynllun wedi creu 
cyfres o ddewisiadau, datrysiadau a chynlluniau fydd yn gwella profiad defnyddwyr 
yn y Ddinas.

Mae’r ddogfen hon yn cyflwyno’r prif gynllun i Fangor, ac mae’n ymwneud â rhoi 
pobl wrth wraidd ein cynllunio a’n llunio lle. Mae’r Cyflwyniad yn rhoi darlun o 
Fangor heddiw, yn gosod y cyd-destun ac yn disgrifio’r maes astudiaeth. Dilynir hyn 
gan y Fethodoleg sy’n cynnwys cefnogi gwybodaeth am y maes astudiaeth, egluro’r 
broses ran-ddeiliaid y cwblhawyd ac adnabod safleoedd datblygu posib cyfredol. Mae 
hyn yn gosod y cyd-destun ar gyfer Adran 3 sy’n cyflwyno gweledigaeth a rennir, 
yn siartio’r llwybr ar gyfer y ddinas, ac yn gosod lefel yr uchelgais. Gan ystyried 
y Weledigaeth, mae Adran 4 yn cyflwyno’r Cysyniad ar gyfer y prif gynllun a’r 
Cynllun Fframwaith. Mae’r Cynllun Fframwaith yn adnabod cyfres o brosiectau a 
flaenoriaethwyd yn y broses ran-ddeiliaid. Disgwylir i’r prosiectau arfaethedig, sy’n 
darparu strategaeth ar gyfer dyfodol Bangor, gael eu gweithredu’n raddol dros yr 
ychydig flynyddoedd nesaf.

Mae Prif Gynllun Bangor yn rhoi cyfle i siapio dyfodol y ddinas a all adael 
etifeddiaeth o ddatblygu cynaliadwy ar gyfer cenedlaethau’r dyfodol yn unol 
â Deddf Llesiant Cenedlaethau’r Dyfodol (Cymru). Drwy ddylunio da, gall y 
gwelliannau arfaethedig gydsynio â phob un o’r saith nod llesiant a osodir yn y 
Ddeddf:

*	 Cymru ffyniannus - Cynyddu stoc dai o ansawdd uchel a 
chreu cyfleoedd cyflogaeth a buddsoddi yn y ddinas;

*	 Cymru gydnerth - Ymateb i newid hinsawdd gyda dyluniadau cydnerth;

*	 Cymru iachach - Hyrwyddo cerdded a beicio i wella iechyd corfforol a meddyliol;

*	 Cymru fwy cyfartal - Darparu tai fforddiadwy integredig o ansawdd 
uchel a mwy o gyfleoedd addysg i bob oed a gwella hygyrchedd;

*	 Cymru o gymunedau cydlynus - Darparu cyfleusterau a defnyddiau 
cymunedol mwy lleol megis y ganolfan iechyd newydd a’r ganolfan 
ddigartrefedd, yn ogystal â mannau agored cyhoeddus diogel gyda digon 
o offer a llefydd i dyfu bwyd lleol ac ati i hybu cydlyniad cymdeithasol;

*	 Cymru â diwylliant bywiog lle mae’r Gymraeg yn ffynnu - 
Amlygu a hyrwyddo gweithgareddau diwylliannol, treftadaeth 
y ddinas a thirlun nodedig yr ardal ehangach; 

*	 Cymru sy’n gyfrifol ar lefel fyd-eang - Hyrwyddo ymdriniaeth Cymru â llesiant 
cenedlaethau’r dyfodol drwy ddatblygu dyluniad cynaliadwy enghreifftiol.

Wythnos cynllunio’r Prif Gynllun

1.2.	 Bangor Nawr
Mae Bangor yn ddinas ddeniadol ar arfordir prydferth Gogledd Cymru, ger y Fenai. 
I’r de o’r ddinas, mae Mynydd Bangor sy’n cysgodi’r Stryd Fawr, a thu hwnt i hynny 
mae rhanbarth mynyddig Parc Cenedlaethol Eryri. Mae crib arall, o’r enw Bangor 
Uchaf, yn codi i’r gogledd o’r Stryd Fawr, lle saif y brifysgol. Ym mhen gogleddol y 
ddinas, mae’r Pier Garth Fictoraidd gosgeiddig yn ymestyn i’r Fenai.

Mae gan y ddinas gymysgedd o ddefnyddiau gan gynnwys prifysgol flaenllaw yn 
y DU, Canolfan Gelfyddydau newydd Pontio, Porth Penrhyn, ysbyty ac ardaloedd 
manwerthu. Saif y Gadeirlan yng nghanol y ddinas, ar safle’r sefydliad mynachaidd 
sefydlol, sy’n dyddio’n ôl i ddechrau’r 6ed ganrif OC. Rhydd Bangor i’w breswylwyr 
ansawdd bywyd gwych, ynghyd â nifer o fanteision bywyd trefol sydd fel arfer yn 
cael eu cysylltu â threfi a dinasoedd llawer mwy.

Fodd bynnag, mae nifer o’r grymoedd aflonyddus sy’n effeithio ar fwyafrif y trefi a’r 
dinasoedd ledled Prydain a thu allan i’r canolfannau metropolitanaidd mawr hefyd 
yn effeithio ar Fangor. Mae’r rhain yn cynnwys:

*	 Crebachiad adwerthiant ar y Stryd Fawr, wedi’i yrru gan newidiadau 
mewn arferion siopa a diflaniad enwau a brandiau adnabyddus;

*	 Newidiadau mewn patrymau gwaith, gyda mwy o 
hyblygrwydd i unigolion a busnesau;

*	 Diffyg fforddiadwyedd a dewis mewn tai, yn enwedig ar gyfer 
y genhedlaeth sy’n ceisio symud i fyny’r ysgol eiddo;

*	 Datblygiad a thwf;

*	 Rhwydweithiau trafnidiaeth gyhoeddus gwan ac 
isadeiledd trafnidiaeth annigonol.

Mae Ffordd Deiniol yn dilyn y dyffryn hir drwy ganol y ddinas. Ar hyn o bryd, mae’n 
ffordd drwodd ac yn cael ei gefnu gan adwerthiant mawr wedi’i leoli ar y Stryd Fawr, 
sydd mewn gwirionedd yn datgymalu’r Stryd Fawr oddi wrth Brifysgol Bangor. 
Mae hyn yn cael effaith neilltuol ar y modd y canfyddir y ddinas, a’r ffordd y mae’n 
perfformio. Gyda’i gilydd, mae hyn yn creu canol dinas hirach gan wneud iddo 
deimlo’n estynedig iawn. Mewn dim o dro, bydd yr effaith yn cael ei waethygu gan 
grebachiad adwerthiant sy’n effeithio ar bob tref a dinas.

Ymhellach at hynny, mae Parc Menai sy’n darparu cyfleoedd cyflogaeth i orllewin yr 
A55 a Pharc Siopa Menai i’r de o ganol y ddinas yn tynnu pobl o ganol y ddinas. Gyda 
brandiau allweddol megis Tesco Extra, B&Q, Dunelm, Currys PC World, McDonald’s 
ac Argos, mae gan yr ardal siopa hon dynfa fawr fel cyrchfan siopa.

Mae gan y ddinas ddiffyg ardal hamdden benodol, nid yn unig ar gyfer ei 
breswylwyr ond hefyd ar gyfer poblogaeth y myfyrwyr sy’n farchnad allweddol 
ar gyfer nifer o ddefnyddiau hamdden, megis campfeydd, tafarndai, clybiau nos a 
chlybiau chwaraeon.

Nid yw asedau ar gyfer nifer ymwelwyr uchel ym Mangor, megis archfarchnadoedd 
canol y ddinas a Phrifysgol Bangor, wedi cael eu cysylltu’n dda gyda gwraidd Stryd 
Fawr canol y ddinas. Mae’r Brifysgol ym Mangor Uchaf, ac mae’r archfarchnad 
fawr agosaf, sef Asda, wedi’i lleoli tuag at yr A5 ac mae ganddo gysylltiadau gwael 
i gerddwyr at y Stryd Fawr, ac mae Aldi a Lidl ar gyrion canol y ddinas. Mae gan yr 
orsaf reilffordd hefyd gysylltiad gwael i ganol y ddinas.

Mae’r farchnad swyddfeydd masnachol ym Mangor yn amlweddog, er rhywfaint 
yn fach. Mae’n cynnwys busnesau SME preifat mewn unedau bach, asiantaethau 
a mentrau sector cyhoeddus sydd yn gysylltiedig â (neu o fewn) y Brifysgol. Mae’r 
rhannau hyn o’r farchnad yn cynrychioli’r cyfleoedd parhaus tebygol ar gyfer gofod 
swyddfa ym Mangor. Gallai gofod swyddfa sy’n gysylltiedig â’r Brifysgol ymddwyn 
fel cyswllt rhwng canol y ddinas a’r Brifysgol.

Mae rhywfaint o’r stoc preswyl ar gyrion canol y ddinas, yn enwedig ar ben 
gogleddol y Stryd Fawr, wedi dyddio ac mae ganddo’r potensial i gael ei adnewyddu 
a’i adfywio dros y tymor canolig i’r tymor hwy. Byddai potensial i gynyddu 
dwyseddau ar gyrion canol y ddinas drwy adnewyddu’r ardal hon, er y cydnabyddir 
y byddai hyn yn broses raddol, hirdymor, a fyddai’n gofyn am ymgysylltiad parhaus 
y gymuned leol hon.

Ar ei ben ei hun, ni all prif gynllun Bangor fynd i’r afael â’r holl faterion hyn, ond mi 
all fod o gymorth i’r ddinas ac i’r rhai sy’n gwneud penderfyniadau weithio mewn 
modd mwy strategol i ddal nodweddion unigryw’r ddinas, ynghyd ag egni a thalent 
ei dinasyddion i wneud Bangor yn lle gwell.

Delweddau o Fangor

1.3.	 Lleoliad Bangor
Saif Bangor ar lan y Fenai yng Ngogledd Cymru, a dyma’r unig ddinas sy’n ffurfio 
rhan o arfordir trefol sy’n cynnwys trefi a phentrefi eraill megis Caernarfon, 
Llandudno a Rhyl. Mae’r patrwm hwn o aneddiadau yn ymestyn yr holl ffordd at 
Afon Dyfrdwy, lle mae gweithgarwch mwy diwydiannol wedi cael ei gynnal yn 
draddodiadol. Mae’r trefi cyfagos hyn oll yn cystadlu ond hefyd yn ategu ei gilydd o 
ran adwerthu, siopau manwerthu, twristiaeth a darpariaeth addysg.  

Mae Bangor wedi’i gysylltu’n dda â Lerpwl a Manceinion, sef y canolfannau trefol 
mawr agosaf. Mae ardaloedd mawr nodedig eraill sy’n cynnig cyfleoedd swyddi a 
chyfleoedd eraill yn cynnwys Caer a Wrecsam, ac maent wedi’u cysylltu’n dda â 
Bangor drwy’r rheilffordd a’r ffordd. 

O ran cysylltiadau, mae gan Orsaf Drenau Bangor nifer o wasanaethau sy’n rhedeg 
bob dydd gyda chysylltiadau uniongyrchol i Gaerdydd Canolog, Llandudno a Chaer, 
a chysylltiadau ymlaen i Lerpwl a Llundain. Mae gorsaf fysiau fach yng nghanol 
y ddinas yn darparu cysylltiadau i’r ardaloedd cyfagos ac mae’n gweithredu fel 
canolfan i wasanaethau lleol.

Mae’r rhwydwaith ffyrdd o gwmpas Bangor hefyd wedi cael ei ddatblygu’n dda, gyda 
Gwibffordd Gogledd Cymru yn cylchu o gwmpas y ddinas. Fodd bynnag, mae angen 
nodi hefyd bod hyn yn cael effaith negyddol o ran tynnu ymwelwyr a masnach sy’n 
pasio oddi wrth y canol ac allan i gyrion y ddinas, neu i gyrchfannau cyfagos yn 
gyfan gwbl. 

Mae Bangor hefyd wedi’i leoli ger Parc Cenedlaethol Eryri ac Ynys Môn, y ddau 
ohonynt yn brif gyrchfannau i ymwelwyr sydd hefyd yn cefnogi’r economi leol. Er 
nad yw Bangor wedi cael ei gysylltu’n draddodiadol â thwristiaeth yr awyr agored, 
mae potensial i wneud mwy o’r cyfleoedd hyn yn y dyfodol. Er enghraifft, mae modd 
i Fangor ddod yn fwy o ganolfan drefol i ymwelwyr Ynys Môn ac Eryri, lle gallant 
gael mynediad i nifer o ardaloedd twristiaeth bywiog yn y rhanbarth. 

Mae swyddogaeth Bangor yn y rhanbarth wedi newid dros amser i gael llai o 
siopau, a mwyafrif yr ymweliadau siopa erbyn hyn yn cynnwys yr ardaloedd y tu 
allan i’r dref, yn ogystal â pharciau siopa newydd Llandudno a Chaergybi. Fodd 
bynnag, mae ei swyddogaeth fanwerthu erbyn hyn wedi setlo’n gyffredinol, ac er 

y bydd manwerthu y tu allan i’r dref yn parhau i fod yn ganolfan siopa bwysig o 
ran cyfleustod, mae cyfle i ailddyfeisio ei gynnig siopa canol y dref. Er gwaethaf 
yr angen hwn i addasu i’r amgylchiadau sy’n newid, yn ogystal â’r tueddiadau 
cenedlaethol, mae Bangor yn parhau i fod yn ganolfan bwysig ar gyfer siopa, ond 
efallai yn bwysicach fyth, ar gyfer addysg a diwylliant.

O ran cyflogaeth, mae Bangor yn lletya ac yn agos i nifer o gyflogwyr mawr a 
chyfleoedd cyflogaeth yn yr ardal.  Mae Prifysgol Bangor yn darparu nifer o 
swyddi addysgu a gwasanaeth a dyma’r cyflogwr mwyaf yn y Ddinas, gyda swyddi 
gwasanaeth eraill yn y canol yn cyfrif am y prif gyfleoedd cyflogaeth. Mae Parc 
Menai, i’r gogledd o’r Fenai, yn barc busnes, wedi’i anelu at ddiwydiannau digidol 
newydd a busnesau newydd, ac mae ganddo gysylltiadau gyda Phrifysgol Bangor a 
sgil-fusnesau o ganlyniad i ymchwil a gynhelir yn yr ardal. Mae’r parc busnes yn 
darparu gofod a chyfleoedd busnes o ansawdd uchel ar gyfer swyddi gyda thâl uwch, 
sy’n arbenigol iawn, yn yr ardal. Mae cyflogwyr mawr eraill yn yr ardal ehangach 
yn cynnwys RAF Y Fali/Maes Awyr Ynys Môn a Gorsaf Bŵer Wylfa.

Mae parciau siopa a gweithredwyr unigol mewn 
cystadleuaeth â chanol y ddinas.

Y TU ALLAN I’R DREF Y CANOL

1.4.	 Maes Ffocws
Mae’r astudiaeth hon o’r prif gynllun yn seiliedig ar ddadansoddiad cynhwysfawr 
o’r ddinas gyfan a’r rhanbarth ehangach gyda mwyafrif yr ymyraethau wedi’u 
cynnig ar gyfer canol y ddinas. Er mwyn deall sut mae’r ganolfan wedi datblygu, 
mae’n bwysig amgyffred sut mae’r tueddiadau ehangach wedi creu’r newidiadau 
hyn  Mae’r ymyraethau arfaethedig yn gyfyngedig gan fwyaf i ganol Bangor 
oherwydd yr angen i’r canol newid er mwyn gwella’r gwasanaeth i’r ddinas gyfan a’r 
ardal ehangach. Gall dinas ond lwyddo os yw’r canol yn egnïol sy’n darparu ar gyfer 
pawb, a bod ganddi gysylltiadau da gyda phob cymydog.

Ar hyn o bryd, mae canol Bangor eisoes yn amlweddog gyda defnydd siopa, 
diwylliannol a phrifysgol oll yn creu’r canol, gyda chyrion allanol y canol wedi’i 
wneud gan fwyaf o ardaloedd preswyl, glannau a gorsaf. 

Rhennir cynnig manwerthu canol y ddinas i dair rhan nodedig - y ddwy ardal 
siopa, archfarchnadoedd mawr a’r Stryd Fawr. Mae gan y ddwy ganolfan siopa fawr, 
Canolfannau Menai a Deiniol, ddewis cymharol eang ac amrywiol o siopau, a dim 
ond nifer cyfyngedig o ofod gwag sydd wedi bod yma, er bod disgwyl i hyn dyfu yn 
unol â’r tueddiad cenedlaethol. Ceir tair archfarchnad wedi’u lleoli o fewn y canol 
hefyd - Asda, Aldi a Morrisons, oll yn gorwedd o fewn pellter cyrraedd i Ffordd 
Deiniol gyda llefydd parcio am ddim cysylltiedig i gwsmeriaid. Mae’r Stryd Fawr yn 
rhoi cynnig canmoliaethus o siopau annibynnol llai, gwasanaethau a sefydliadau 
bwyd a diod gyda dewis ehangach ar gael na’r disgwyl i ddinas o faint tebyg. Ar 
y cyfan, mae lefel y gwagleoedd yn isel ac mae’r mathau o siopau yn bennaf yn 
cynrychioli busnesau lleol neu gadwyni llai, sy’n dueddol o fod yn fwy gwydn i 
newidiadau economaidd. Mae lefel y ddeiliadaeth mewn siopau’n cynyddu wrth i 
rywun deithio ymhellach tua’r gogledd ar hyd y Stryd Fawr, gan ddangos y gallai 
rhai unedau manwerthu fod yn cryfhau’n naturiol.

Mae gan y ddinas gynnig diwylliannol cyfoethog yn y canol gyda Storiel, Theatr 
Ieuenctid Frân Wen, Cadeirlan Bangor a Chanolfan Pontio. Mae Pontio hefyd yn 
gweithredu fel mynedfa i ardal y Brifysgol.

Er bod prif gampws y brifysgol yn sefyll ar ben yr allt, yn edrych dros ganol Bangor, 
mae campysau wedi’u lleoli o fewn y ddinas sy’n ffurfio rhan o’r gwead trefol, megis 
y campws Gwyddoniaeth ar Ffordd Deiniol, a’r Gyfadran Beirianneg ar Stryd y Deon.

Mae glannau Bae Hirael yn bennaf yn cynnwys y Promenâd a’r ardaloedd o 
gwmpas Ffordd y Traeth. Er bod yr ardal yn breswyl yn bennaf, gyda rhywfaint o 
ddefnydd masnachol ar hyd Ffordd y Traeth, mae mwy o botensial i ychwanegu 
at y cyfleusterau hyn, drwy ailddatblygu’r cyfleusterau hamdden ac ansawdd y 
promenâd. Mae’r ardal hon hefyd yn cynnwys Pier Garth, sy’n ymestyn i’r Fenai 
a’r clwstwr o lety Gwely a Brecwast a busnesau tafarndai a sefydlwyd o’i gwmpas. 
Mae Porth Penrhyn gerllaw yn borthladd gweithgar gyda rhywfaint o bysgota, ond 
cychod hamdden yn bennaf.

Ardal yr orsaf rheilffordd yw un o’r prif fynedfeydd i Fangor; fodd bynnag, ar hyn o 
bryd, mae’r ardal i’r dwyrain o’r orsaf yn cael ei feddiannu gan le parcio, ynghyd â llif 
y traffig ger y gyffordd gyda Ffordd Deiniol. Ar hyn o bryd, mae’r ardal i’r gorllewin 
o’r orsaf yn cael ei defnyddio ar gyfer parcio, diwydiant ysgafn ac ar gyfer depo’r Post 
Brenhinol. Nid yw rhannau o’r ardal hon wedi’u datblygu digon nac yn cael digon 
o ddefnydd. Mae gan yr ardal hon y potensial i ddod yn rhan llawer pwysicach o’r 
ddinas, gyda chysylltiadau gwych i ganol y ddinas ac i’r orsaf rheilffordd.

Mae marchnadoedd manwerthu a masnachol yn 
amlweddol ac yn elwa o leoliad y brifysgol.

Y CANOL

2.0 Methodoleg

2.1.	 Methodoleg
Mae’r broses ar gyfer creu’r prif gynllun i ganol Bangor wedi dilyn pedwar cam - 
dyma grynodeb ohonynt:

1.	 Adolygiad gwaelodlin - cyn ymgymryd ag unrhyw ymgynghoriad neu waith 
dylunio, roedd angen cynnal dadansoddiad trylwyr o Fangor. Roedd hyn yn 
edrych ar drawstoriad o faterion er mwyn deall yr hyn oedd yn siapio Bangor, a 
pha faterion y bydd yn rhaid delio â nhw er mwyn ei galluogi i barhau i fod yn 
ddinas lwyddiannus yn yr unfed ganrif ar hugain.  Roedd y broses hefyd yn ôl-
weithredol, gan ymgymryd â nifer o astudiaethau dilynol, pan fyddai materion 
newydd yn codi drwy ymgynghoriad neu waith dylunio. Cyflwynir canlyniad 
cyfunol y gwaith asesu yn Adran 2.2. 

2.	 Ymgysylltiad â rhan-ddeiliaid - cyn ymgymryd ag unrhyw waith dylunio, 
ymgysylltodd LDA Design â’r Bartneriaeth Strategol ynghyd â’r gymuned leol 
er mwyn deall eu pryderon a’u dyheadau ar gyfer Bangor. Roedd digwyddiadau 
yn y gymuned yn cynnwys Wythnos Fawr Bangor - sef cyfres o weithdai 
gyda thrawstoriad o aelodau’r gymuned a arweiniodd at greu gweledigaeth ac 
egwyddorion ar gyfer datblygiad Bangor yn y dyfodol. Yn ychwanegol at hyn, 
cynhaliwyd sesiwn galw heibio gyda’r nos, a sesiwn ar wahân i edrych tuag at y 
dyfodol gyda’r myfyrwyr o ysgol leol. Gellir dod o hyd i fwy o fanylion am hyn 
yn Adran 2.3. 

3.	 Gweledigaeth, safleoedd datblygu a phrosiectau - yn dilyn datblygu’r 
weledigaeth a ddisgrifir yn Adran 3,  cynhaliwyd ymarferion dylunio a phrofi 
mwy manwl mewn ymgynghoriad â Chyngor Gwynedd a’r Bartneriaeth 
Strategol. Roedd y rhain yn edrych ar brosiectau posib y gellir eu cynnal, ynghyd 
â safleoedd datblygu a allai alluogi’r prosiectau hyn. Crynhoir y safleoedd 
datblygu yn Adran 2.4. Mae’r prosiectau wedi’u nodi yn Adran 4. 

4.	 Dogfen y cynllun mawr - cafodd hon ei chreu er mwyn tynnu’r holl rannau 
ynghyd a dangos sut y daethpwyd i’r casgliadau hyn, drwy ddarn o waith 
cynhwysfawr, dan arweiniad uchelgeisiau’r gymuned leol.

2.2.	 Gwybodaeth Waelodlin
Roedd angen cynnal dadansoddiad cynhwysfawr o’r ddinas a’r hyn sydd o’i chwmpas er 
mwyn i’r tîm dylunio ddeall y prif ffactorau a oedd yn siapio Bangor, ac er mwyn gallu 
perthnasu â’r materion a fydd yn ei siapio wrth symud ymlaen. Yn bennaf, cynhaliwyd 
y dadansoddiad hwn cyn unrhyw waith ymgysylltu gyda’r gymuned a chyn ysgrifennu 
dim ar bapur. Mae’n cael ei gyflwyno o dan dair thema sy’n adlewyrchu’r materion a 
nodir yn Strategaeth a Gweledigaeth Bangor 2016, ac a ddefnyddiwyd wedi hynny yn y 
gweithdai yn ystod wythnos fawr Bangor.  

Economi a Hyrwyddo 

Mae LDA Design wedi cael ei gynghori gan BE Group ar gyflwr cyfredol y farchnad 
a’r tueddiadau ym Mangor, er mwyn helpu i ddeall pa ymyraethau sydd eu hangen i 
ganiatáu i’r ddinas osod llwybr at gael canolfan hyfyw ac amrywiol. Mae’r newidiadau 
sydd wedi digwydd dros y ddegawd ddiwethaf yn rhan o’r tueddiad cenedlaethol ac 
maent yn cael eu dylanwadu gan newidiadau yn y rhanbarth. Mae rhai o’r materion hyn 
eisoes yn cael eu trafod yn Adran 1.3.

Mae crynodeb o ganfyddiadau BE Group ar farchnadoedd cyfredol manwerthu, preswyl 
a masnachol Bangor wedi’u nodi isod. 

Mae gan Fangor lefel arwyddocaol o fanwerthu, gan gynnwys brandiau a adnabyddir 
yn genedlaethol, yn enwedig o ystyried maint canol y ddinas. Er bod cynrychiolaeth 
manwerthu ym Mangor yn gryfder gan ganol y ddinas ar hyn o bryd, mae’n golygu nad 
oes llawer o botensial i dyfu yn y sector manwerthu ar y stryd fawr mewn blynyddoedd i 
ddod. Yn hytrach, mae’r cyfleoedd yn debygol o fod drwy weithredwyr llai, annibynnol, 
yn cynnwys gweithredwyr bwyd ffres arbenigol o ansawdd (e.e. becws, siop deisennau, 
groser, ac ati) a gwasanaethau personol (e.e. siopau trin gwallt, gwasanaethau harddwch, 
therapïau personol, ac ati). Mae’r rhain yn ddefnyddiau sy’n llai bregus i’r symudiad at 
wasanaethau manwerthu ar-lein ac yn adlewyrchu cyfran sy’n tyfu yn y farchnad, sef 
gwariant ar ansawdd a phrofiad.

Mae gan Fangor amrywiaeth o lety yn y canol ac ar y cyrion, gan gynnwys llety, fflatiau 
ac ystafelloedd i fyfyrwyr. Gall hyn oedi neu atal datblygiad rhaglenni sydd ag angen 
wedi’i nodi yn y farchnad, ond sydd yn cael eu hasesu fel bod â risg ariannol arwyddocaol. 
Mae’r ffenomen hon wedi digwydd drwy gydol y Deyrnas Unedig ac mae’n peri bod angen 
partneriaethau arloesol neu adnabod ffynonellau ariannu er mwyn galluogi i gynlluniau 
barhau. 

Mae’r farchnad swyddfeydd masnachol ym Mangor yn amlweddog, er rhywfaint 
yn fach. Mae’n cynnwys busnesau SME preifat mewn unedau bach, asiantaethau 
a mentrau sector cyhoeddus sydd yn gysylltiedig â (neu o fewn) y Brifysgol. Mae’r 
farchnad swyddfeydd masnachol ym Mangor hefyd yn elwa o leoliad y Brifysgol 
yn y ddinas, gyda gofod swyddfa’n cael ei gymryd gan ddefnyddwyr y Brifysgol 
neu endidau perthynol. Fodd bynnag, ystyrir ei fod yn sector nad yw’n cael ei 
gynrychioli ddigon, o gymharu â threfi prifysgol eraill. Gallai cydweithrediadau’r 
sector cyhoeddus gyda’r Brifysgol ei archwilio a’i wella ymhellach, a fyddai’n arwain 
at alw pellach am ofod swyddfa masnachol yng nghanol y ddinas. Gallai gofod 
swyddfa sy’n gysylltiedig â’r Brifysgol ymddwyn fel cyswllt rhwng canol y ddinas a’r 
Brifysgol.

Mae’n bwysig deall y cyrchfannau allweddol mewn dinas, o safbwyntiau 
preswylwyr ac ymwelwyr. Mae’r llefydd hyn yn allweddol i ddatblygiad lle, gan eu 
bod yn ymddwyn fel magnetau i dynnu ymwelwyr a buddsoddiad i mewn i’r ardal 
leol. Mae’r cynllun ar ochr dde’r dudalen yn dangos sut bod gan ganol Bangor nifer o 
gyrchfannau, gan gynnwys siopa, diwylliant a chyfleusterau addysg. 

Fodd bynnag, fel mae dadansoddiad mwy manwl yn dangos ymhellach ymlaen 
yn yr adran hon, weithiau nid yw’r rhain yn gysylltiedig ac nid ydynt yn elwa 
o’u pellter a’r effaith ‘clystyru’ fel y gallant. Gallai gwelliannau i dir y cyhoedd 
fod yn bwysig o ran mynd i’r afael â hyn.  O ran ymwelwyr â’r ddinas, y cyfleoedd 
diwylliannol a siopa yng nghanol y ddinas yw’r dynfa fwyaf ar hyn o bryd, ac 
mae’r Brifysgol hefyd yn atyniad mawr i’r rheini sy’n dod i astudio neu weithio ym 
Mangor. 

Er y gwnaed rhywfaint o gynnydd o ran pwytho’r campws ynghlwm â gweddill y 
ddinas, megis drwy Ganolfan Pontio, gellid cael mwy o fuddion drwy wneud rhagor.

O ganlyniad i’r topograffi naturiol o gwmpas y ddinas a’r ffordd y mae’r rheilffordd 
yn teithio trwy’r canol, mae tair prif fynedfa sy’n dylanwadu ar yr ymdeimlad o 
gyrraedd a lefel y cyfleustod ar gyfer preswylwyr ac ymwelwyr fel ei gilydd. Dyma’r 
gyffordd rhwng Ffordd y Traeth a’r Stryd Fawr yn y gogledd ddwyrain, y gyffordd 
rhwng Ffordd Caergybi a Ffordd Siliwen yn y gogledd orllewin a’r gyffordd rhwng 
y Stryd Fawr a’r A5 ger pont y rheilffordd. Gall gwelliannau yn yr ardaloedd hyn 
gael effeithiau arwyddocaol ar sut mae pobl yn cael mynediad i’r canol a’r cyfan 
sydd ganddo i’w gynnig. Yn ogystal â’r rhain, mae’r orsaf hefyd yn rhoi mynedfa 

allweddol i’r ddinas ac yn effeithio ar brofiad cyntaf nifer o ymwelwyr â’r ddinas. 
Gall gwelliannau yma hefyd helpu i effeithio ar y potensial ar gyfer rhwydwaith 
drafnidiaeth aml-ddull yn y dyfodol.

Tai, Iechyd a Llesiant 

Er nad bwriad yr ymarferiad prif gynllun oedd edrych ar ddyraniadau tai na 
chyflwr tai ac ardaloedd preswyl yn y canol, crynhoir rhywfaint o wybodaeth am 
ddyraniadau cyfredol a cheisiadau cyfredol am ganiatâd cynllunio yn yr adran 
Datblygu a’r Amgylchedd. Nodwyd hefyd bod cyfran y llety preswyl ar loriau 
uwch ar hyd y Stryd Fawr yn is na’r hyn y gellir ei ddisgwyl mewn lleoliadau tebyg. 
Codwyd hyn hefyd gan aelodau o’r gymuned mewn digwyddiadau ymgynghori, 
ynghyd â thystiolaeth (anecdotaidd) o alw am unedau preswyl llai ar gyfer pobl ifanc 
a gweithwyr proffesiynol ifanc.

Ynghyd â thai, y ddau ffactor arall sy’n dylanwadu ar iechyd a llesiant pobl yw 
trafnidiaeth a mynediad i fannau gwyrdd. Mae gan Fangor amrywiaeth o fannau 
agored, gan gynnwys parciau a gerddi, llecynnau amwynder a mannau agored mwy 
naturiol.  Fodd bynnag, oherwydd topograffi naturiol y ddinas, nid yw’r rhain bob 
amser yn hygyrch i bob aelod o’r cyhoedd. Gallai gwell isadeiledd, cyfleusterau ac 
arwyddion arwain at fwy o ddefnydd o’r ardaloedd hyn gan gynyddu buddion iechyd 
a llesiant. Yn ogystal, gallai darparu gofod cyhoeddus o ansawdd uchel yng nghalon 
y ddinas ychwanegu at hygyrchedd a phresenoldeb natur yn y ddinas. 

O ran mynediad i’r ddinas, mae nifer o lwybrau cerdded a beicio yn rhedeg drwy’r 
canol. Fodd bynnag, fel y gellir gweld ar y cynllun ar dudalen 20, mae rhai o’r 
llwybrau hyn yn droellog ac mae ganddynt lefelau amrywiol o isadeiledd beicio. 
Er efallai nad yw’n bosib nac yn briodol darparu un math o isadeiledd ar draws y 
ddinas, gellir canolbwyntio mwy ar y prif goridorau i feicwyr a cherddwyr i sicrhau 
bod y rhain yn caniatáu i bobl symud drwyddynt yn ddirwystr. 

Ar gyfer mynediad cerbydol, yr A5, Ffordd Caernarfon a Ffordd Caergybi yw’r prif 
ffyrdd i mewn i’r canol, a Ffordd Deiniol yn gwasanaethu fel prif ffordd ddosbarthu 
ar gyfer ffyrdd a lonydd mwy lleol ar bob ochr. Mae canol Bangor hefyd yn cynnwys 
nifer o feysydd parcio aml-lawr ac arwyneb. Mae cyfanswm y llefydd sydd ar gael 
yng nghanol Bangor oddeutu 1,500, sy’n darparu digon o lefydd i’r rheini sy’n dod 
i siopa yn y canol, er bod tystiolaeth anecdotaidd yn awgrymu bod llefydd parcio 
hefyd yn cael eu defnyddio gan bobl sy’n gweithio yn y canol ac yn y Brifysgol.

Datblygu a’r Amgylchedd  

Cynllun Datblygu Lleol ar y Cyd Ynys Môn a Gwynedd (CDLl ar y Cyd) yw’r brif 
ddogfen polisi cynllunio sy’n berthnasol i dwf ac adfywiad canol dinas Bangor. 
Mabwysiadwyd Cynllun Datblygu Lleol ar y Cyd Ynys Môn a Gwynedd ar 31 
Gorffennaf 2017 ac mae’n ffurfio sail ar gyfer cynllunio defnydd tir a gwneud 
penderfyniadau ledled Bangor a’r ardaloedd awdurdod lleol ehangach.
Mae’r Canllaw Cynllunio Atodol (CCA) yn cyd-fynd â’r CDLl ar y Cyd mewn 
perthynas ag amrediad o feysydd polisi, ynghyd â Briff Datblygu Bangor 2009, 
a fabwysiadwyd gan y Cynllun Datblygu Unedol Gwynedd gynt. Disgwylir i 
Ganllawiau Cynllunio Atodol pellach gael eu mabwysiadu yn ystod cyfnod y 
cynllun.

Yn y CDLl ar y Cyd, mae’r Weledigaeth ar gyfer Bangor yn datgan:
“Bydd dinas Bangor wedi cadw a chryfhau ei swyddogaeth fel canolfan isranbarthol, 
sy’n gartref i amrywiaeth o ddatblygiadau preswyl, Prifysgol a Choleg, datblygiadau 
busnes a diwydiannol, a chyfleoedd treftadaeth, diwylliannol, hamdden a masnachol, 
gan sicrhau bod amddifadedd yn lleihau. Bydd ei berfformiad manwerthu wedi gwella er 
mwyn cefnogi ei swyddogaeth fel canolfan siopa isranbarthol. Bydd yn cymryd mantais 
o’i hygyrchedd drwy reilffordd Gogledd Cymru a’r A55.”

Ymwneir â datblygiadau yng nghanol y ddinas yn benodol ym Mholisïau PS15 
(Canol Trefi a Manwerthu) a Pholisi MAN1 (Datblygiadau Arfaethedig mewn Canol 
Trefi). Ar y cyfan, disgwylir darparu 7,913m2 o ofod llawr nwyddau cymharol, neu 
85% o’r cyfanswm a gynlluniwyd ar gyfer ar draws y ddwy sir yn y CDLl mewn 
lleoliadau priodol ym Mangor. Mae Polisi MAN 2: Prif Ardaloedd Manwerthu (y 
Craidd Manwerthu) hefyd yn berthnasol, sy’n anelu i ddiogelu canol y ddinas fel 
canolfan fanwerthu. Mae blaenoriaethau eraill ar gyfer datblygiadau canol tref sy’n 
berthnasol i ganol dinas Bangor yn cynnwys:

*	 Annog cymysgedd amrywiol o ddefnyddiau addas sy’n denu 

ystod eang o bobl ar wahanol amseroedd o’r dydd;

*	 Gwrthsefyll datblygiadau sy’n tynnu oddi ar eu bywiogrwydd a’u hyfywdra;

*	 Gwrthsefyll colli unedau manwerthu yn y Prif Ardaloedd Manwerthu;

Mae cyfyngiadau 
hyfywdra 
arwyddocaol 
i adfywiad y 
safleoedd tir 
llwyd neu ganol y 
ddinas.

*	 Gwneud y mwyaf o gyfleoedd i ailddefnyddio adeiladau addas o fewn canol trefi;

*	 Annog cysylltiadau cynaliadwy rhwng y gweithle, y cartref a chanol trefi.

There are a number of areas around Bangor which are considered sensitive, and 
are covered by national environmental designations however these are mostly 
contained within the Menai Strait, Hirael Bay and the coastline area around the 
two. Areas around the centre of the city are not considered sensitive from an 
environmental perspective however they are part of the Bangor Conservation Area 
and contain a number of listed buildings, including the Grade I listed Arts Building 
and Bangor Cathedral. The area at the top of Upper Bangor is also designated as a 
Scheduled Monument due to it being the site of a Roman Camp. 

